Srčani zalisci nastali od matičnih stanica iz krvi pupčane vrpce (03/12/2008)
Uz pomoć autolognog srčanog zaliska i umjetnog koronarnog suda, mogu se izbjeći višestruki kirurški zahvati kod djece sa kongenitalnim (urođenim) srčanim manama. 

Značajno velikom broju beba i djece sa urođenim srčanim manama neophodan je umjetni srčani zalistak, umjetna koronarna arterija ili strano tijelo kako bi se rekonstruirali anatomski anomalni srčani zalisci. To se posebno odnosi na onu djecu koja pate od Falotove tetrade ili od mana zaliska/arterije. Takvi pacijenti se danas zbrinjavaju korištenjem stranog tijela kao što je srčani zalistak ili umjetne arterije koje su napravljene od životinjskog tkiva, a sve je to povezano sa karakterističnim komplikacijama. Na primjer, bebe i manja djeca sa urođenim srčanim manama rastu veoma brzo – ali to nije slučaj s njihovim zaliscima, i zato su neophodni višestruki kirurški zahvati. Stoga nam je veoma bitno da što prije dođemo do jednog “idealnog srčanog zalistka” za takve pacijente koji bi mogao biti doživotno ugrađen, koji će rasti kako raste pacijent, i čiji će regenerativni kapaciteti biti uporedivi sa kapacitetima koje ima biološko tkivo. 

Eksperimenti koje je sproveo Bruno Reichart, dr med*, Ralf Sodian, dr med, i njihov tim pri Sveučilišnoj bolnici u Munchenu nagovještavaju put ka mogućem rješenju ovog problema. Doktori Reichart i Sodian su razvili autologni srčani zalistak iz matičnih stanica iz krvi pupčane vrpce. U svojim novim istraživanjima (čiji su rezultati veoma dobro primljeni na prošlomjesečnoj konferenciji Američke asocijacije za srce u New Orleansu), matične stanice su sakupili iz krvi pupčane vrpce, a zatim su izolirali relevantne stanice. Kada je u pitanju rad dr Sodijana, stanice su – nakon što su bile zamrznute otprilike tri mjeseca – posijane na osam struktura srčanog zalistka, a zatim su uzgajane u laboratorijskim uvjetima. Rezultat je bio sljedeći: ne samo da su stanice preživjele i razvile se, već su također proizvele važne elemente “ekstracelularne matrice”, to jest, onaj dio tjelesnog tkiva koji funkcionira izvan stanica i od suštinskog je značaja za funkciju i strukturu tkiva. 

Tim dr Reicharta sa Sveučilišne bolnice u Minhenu (www.herzklinik-muenchen.de) sada ima za cilj otkrivanje urođenih srčanih mana u prenatalnom periodu pomoću ultrazvuka, kako bi roditelji mogli da se odluče da pohrane krv iz pupčane vrpce svog djeteta na njegovom rođenju. Ovo će biti obavljeno na osnovu dogovora između Sveučilišnih bolnica u Munchenu i Erlangenu, kojim će se omogućiti, uz pomoć tvrtke poznate kao eticur, transportiranje krvi iz pupčane vrpce (koja se po pravilu baca) u Erlangen odmah nakon porođaja, gdje će biti obrađena, testirana i čuvana. Ovo će, zauzvrat, omogućiti dr. Reichartu i njegovom timu da, u velike arterije i na druga mjesta kod djece koja su oboljela od urođenih srčanih mana, implantiraju autologne zamjene za srčani zalistak i koronarni sud – a te zamjene su nastale od sakupljenih stanica. Izvjesno odobrenje i druga pitanja u vezi s tim treba da dobiju svoje odgovore, kako bi se osiguralo da te, “po mjeri skrojene” proteze, mogu da se koriste bezbjedno kako kod djece tako i kod tinejdžera. Ovaj projekat za sada, i već neko vrijeme, subvencionira Savezno ministarstvo za obrazovanje i istraživanje. 

Za dodatne informacije (na njemačkom): 
http://www.uniklinikum-muenchen.de 
http://www.herzklinik-muenchen.de
